
 

                                                                                                   

ᑐᓴᕋᑦᓭᑦ  

ᑐᓴᕐᑕᐅᑲᐱᒋᐊᓖᑦ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ $670,000-ᓂᒃ ᐱᓚᖓᔪᖅ ᑯᐯᒃ ᑲᕙᓚᖓᑕ 

ᑮᓇᐅᔭᖃᕐᑎᓯᐅᑎᖏᓐᓂᒃ ᓴᐳᑦᔨᐅᑎᒋᓗᒋᑦ ᓴᓃᑦ ᐃᑦᑕᑯᐃᑦ ᐊᐅᓚᑕᐅᓂᖏᓐᓄᑦ 

ᐱᓇᓱᐊᕐᑕᐅᒋᐊᓕᓐᓄᑦ ᓄᓇᕕᒻᒥ 
 

ᑰᑦᔪᐊᖅ, ᕕᕗᐊᔨ 13, 2020 – ᑯᐯᑉ ᑐᕐᖃᑕᕐᕕᖓ ᐊᕙᑎᒧᑦ ᐊᒻᒪᓗ ᓯᓚᐅᑉ ᐊᓯᑦᔨᕙᓪᓕᐊᓂᖓᓂᒃ 

ᓄᕐᖃᑎᑦᓯᒋᐊᕐᓂᒧᑦ ᑐᕐᖃᑕᕐᕕᖓ ᐱᓄᐊ ᓴᕆᐊᑦ ᑐᓴᕐᑎᓯᓚᐅᕐᑐᖅ ᐊᓪᓕᕇᕐᑐᓂ ᑲᑎᕕᒃ ᓄᓇᓕᓕᒫᑦ ᑲᕙᒪᐅᑉ 

ᐁᑦᑐᑕᐅᓚᖓᓂᖓᓂ $670,000-ᓂᒃ ᑮᓇᐅᔭᑎᒍᑦ ᐃᑲᔪᕐᓯᐅᑎᓂᒃ ᐊᑖᓃᑦᑎᓗᒋᑦ ᐱᓇᓱᒐᐅᑉ ᓴᓃᑦ ᐃᑦᑕᑯᐃᑦ 

ᐊᐅᓚᑕᐅᓂᖓᓄᑦ ᑯᐯᑉ ᑕᕐᕋᖓᓂ.  

ᐅᓄᕐᓂᐸᐅᑎᓗᒋᑦ $150,000 ᐊᑐᕐᑕᐅᖃᑦᑕᓚᖓᔪᑦ ᐊᑐᓂᑦ ᐱᖓᓱᐃᓄᑦ ᐱᓇᓱᒐᕐᓄᑦ ᐱᓇᓱᒐᐅᑉ ᐊᑖᓂ 

ᑮᓇᐅᔭᓂᒃ ᐊᑐᕐᑕᐅᒍᑎᐅᒍᓐᓇᑐᓄᑦ. ᑖᒃᑯᐊ ᐃᓚᓖᑦ ᓴᓇᔭᐅᓂᖏᓐᓂᒃ ᓴᓂᓐᓂᒃ ᐊᕕᑦᑐᐃᕕᐅᑉ ᑰᑦᔪᐊᒥ. 

ᓴᓇᔭᐅᓂᖓ ᓴᓂᓐᓂᒃ ᐊᕕᑦᑐᐃᕕᐅᑉ ᑰᑦᔪᐊᒥ ᐊᒻᒪᓗ ᓯᕐᒥᓯᐊᓕᐅᕐᕕᐅᑉ ᓂᕿᕕᓂᕐᓂᒃ ᐃᓄᑦᔪᐊᒥ. 

$220,000-ᒋᐊᓪᓓᑦ ᐊᑐᕐᑕᐅᓛᕐᑐᑦ ᑮᓇᐅᔭᖃᕐᑎᑕᐅᓂᖏᓐᓂᒃ ᐃᓕᓐᓂᐊᑎᑦᓯᓃᑦ, ᑐᑭᓯᐅᑎᑦᓴᓂᒃ 

ᐃᑉᐱᒍᓱᓕᕐᑎᓯᒋᐊᕐᓃᑦ ᐊᒻᒪᓗ ᐃᓕᓐᓂᐊᑎᑦᓯᓃᑦ ᐱᓇᓱᐊᕐᑕᐅᓂᖏᓐᓄᑦ 14-ᓂ ᓄᓇᕕᒻᒥ ᓄᓇᓕᓐᓂ. 

ᑫᐋᔩ ᑲᔪᓯᑎᑦᓯᓯᒪᔪᖅ ᑕᓪᓕᒪᓄᑦ ᐊᕐᕌᒍᓄᑦ ᓴᓂᓐᓂᒃ ᐃᑦᑕᑯᓂᒃ ᐊᐅᓚᑦᓯᓂᕐᓄᑦ ᐸᕐᓃᒍᑎᒥᒃ 2015-ᒥ. 

ᐸᕐᓀᒍᑎᒃ ᕿᒥᕐᕈᔭᐅᓂᖃᓕᕐᑐᖅ ᐃᓘᓐᓇᑎᒃ 14-ᓂ ᓄᓇᓖᑦ ᓄᓇᕕᒻᒥ ᐃᓚᐅᒋᐊᖃᓕᕋᔭᕐᑎᓗᒋᑦ ᓴᓃᑦ 

ᐃᑦᑕᑯᐃᑦ ᐊᐅᑕᐅᓂᖏᓐᓄᑦ ᐱᒋᐊᕐᑎᑕᐅᒋᐊᓕᓐᓄᑦ ᑭᖑᓂᖓᒍᓪᓗ ᑮᓇᐅᔭᖃᕐᑎᑕᐅᒋᐊᓛᕐᑐᓴᐅᑦᓱᑎᒃ.  

ᐳᔮᕓᓐᓯᒥ ᐱᓇᓱᒐᖅ, ᑮᓇᐅᔭᖁᑎᖃᕐᓱᓂ ᑲᑎᓂᓕᓐᓂᒃ $1 ᒥᓕᐊᓂᒃ ᐊᒻᒪᓗ ᑮᓇᐅᔭᖃᕐᑎᑕᐅᑦᓱᑎᒃ Green 

Fund-ᒧᑦ ᐋᕐᕿᑕᐅᓯᒪᔪᖅ ᐃᑲᔪᕐᓯᐅᑎᑦᓴᐅᑎᓗᒍ ᓄᓇᖃᕐᖄᑐᕕᓃᑦ ᓄᓇᓕᖏᓐᓂᒃ ᑯᐯᑉ ᑕᕐᕋᖓᓂ 

ᐊᕐᖁᑎᖃᖕᖏᑐᓄᑦ ᐱᓇᓱᒐᕐᓂᒃ ᐃᖏᕐᕋᓯᑎᕐᖃᔭᕋᑎᒃ ᑐᕌᒐᓕᓐᓂᒃ ᐃᑭᓪᓕᑎᕆᓯᒪᒋᐊᕐᓂᓂᒃ ᓴᓂᓐᓂᒃ ᐊᒻᒪᓗ 

ᐊᐅᓚᑦᓯᓂᕐᓄᑦ ᐅᓄᕐᓂᖏᓐᓂᒃ ᐃᑦᑕᑯᒃᑯᕕᓕᐊᕆᐊᓖᑦ.  

 "ᖃᐅᔨᒪᑦᓯᐊᑐᖓ ᐃᖏᕐᕋᓯᑎᑕᐅᑉᐸᑕ ᑖᒃᑯᐊ ᐱᓇᓱᒉᑦ ᐃᑲᔪᕐᓯᓚᖓᓂᖏᓐᓂᒃ ᐱᑦᓯᐊᓕᐅᒥᒍᑕᐅᓗᑎᒃ ᓴᓂᓂᒃ 

ᓄᓇᓂ ᑲᒪᕕᐅᒋᐊᖃᕐᓯᒪᔪᓂ, ᐱᓗᐊᕐᑐᒥᒃ ᐃᑭᓪᓕᑎᕐᓗᒋᑦ ᐃᒋᑕᑦᓭᑦ ᐊᒻᒪᓗ ᐳᔪᕐᓗᐃᑦ 

ᐊᓂᐊᑎᕐᑎᑕᐅᓗᐊᕐᓂᖏᓐᓂᒃ ᐃᓱᒪᒋᓗᒍ ᑲᔪᓯᖏᓐᓇᑎᑦᓯᓂᕐᓄᑦ ᐱᕙᓪᓕᐊᑎᑦᓯᒍᑎᑦᓴᖅ." ᓴᕆᐊᑦ ᓚᓚᐅᕐᑐᖅ 

ᐊᓪᓚᑕᒥᓂ ᑫᐋᔩᑉ ᑐᑭᒧᐊᑦᑎᓯᔨᖓᓄᑦ ᔨᐊᓂᕙ ᒪᓂᒃᒧᑦ.  

ᓴᕆᐊᑦ ᑰᑦᔪᐊᒦᓚᐅᕐᑐᖅ ᑲᑎᒪᑦᓯᒋᐊᕐᑐᓱᓂ ᑫᐋᔩᑉ ᑭᒡᒐᑐᕐᑎᖏᓐᓂᒃ ᐊᓪᓕᕇᕐᑐᓂ ᐊᒻᒪᓗ ᐊᓯᖏᓐᓂᒃ 

ᓄᓇᕕᒻᒥ ᑎᒥᓂᒃ ᐅᖃᐅᓯᕆᑦᓱᒋᑦ ᐱᒐᓱᐊᒻᒪᕆᐅᑕᐅᕙᑦᑐᑦ ᑌᒣᓚᕿᔭᐅᑦᓱᑎᒃ ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ.  

ᐃᓚᐅᔪᑦ ᑐᑭᓯᑎᑦᓯᓚᐅᕐᑐᑦ ᐊᕙᑎᐅᑉ ᐊᓯᑦᔨᕙᓪᓕᐊᓂᖓ ᑌᒣᑕᐅᔪᖅ ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ 

ᖃᓄᐃᓕᖕᙰᓯᒪᓕᕐᓂᖓᓂᒃ ᐃᓄᐃᑦ ᐃᓅᒡᒍᓯᖏᓐᓂᒃ ᓄᓇᕕᒻᒥ. ᐆᑑᑎᒋᑦᓱᒍ, ᓯᑯ ᑌᒣᑦᑐᓭᓐᓇᐅᕙᒍᓐᓀᑐᖅ 

ᐊᒻᒪᓗ ᓯᓚᐅᑉ ᖃᓄᐃᓐᓂᐊᓕᕐᓂᖓᑕ ᖃᐅᔨᒪᑦᓴᐅᒍᓐᓀᓂᖓ ᐱᖏᓐᓇᑐᒦᑦᑎᓯᕙᓕᕐᓂᖓᓂ ᐊᐅᓚᔪᓂᒃ ᓄᓇᒥ 

ᐃᓄᓐᓂᒃ ᒪᙯᑦᑐᓂᒃ. ᐊᓯᖏᓪᓗ ᒪᙯᒐᓱᐊᕆᐊᖅ ᐊᑭᑐᓂᕐᓴᐅᕙᓕᕐᓂᕃᑦᓱᑎᒃ ᓯᓚᐅᑉ ᐊᓯᑦᔨᓯᒪᓕᕐᓂᖓᓄᑦ 



ᑌᒣᑕᐅᑦᓱᓂ, ᑌᒣᓕᕐᒪᓗ ᓂᕿᑐᐃᓐᓀᑦ ᐱᒐᓱᐊᕆᐊᒥᒃ ᐱᔭᕐᓃᓂᕐᓴᐅᓕᕐᓱᑎᒃ. ᐃᓚᐅᔪᑦ ᑐᓴᕐᑎᓯᓚᐅᕐᒥᔪᑦ 

ᐊᐅᓱᐃᑦᑐᕕᓂᖅ ᓄᓇᐅᑉ ᐊᑖᓂ ᐊᐅᑉᐸᓕᐊᓕᕐᓂᖓᓂᒃ ᐱᒻᒪᕆᒻᒥᒃ ᐊᒻᒪᓗ ᐊᑭᑐᔫᕙᓕᕐᑐᓂᒃ ᐃᓪᓗᓂᒃ 

ᖃᓄᐃᓕᖕᙰᓯᒪᕙᓕᕐᓱᓂ, ᐱᖁᑎᒻᒪᕆᓐᓂᒃ ᐊᒻᒪᓗ ᐃᓪᓗᖁᑎᒋᔭᐅᔪᓂᒃ.  

“ᑖᓐᓇ ᑲᑎᒪᓂᖅ ᑕᕐᓰᓚᖓᖁᔭᕗᑦ ᐱᒋᐊᕐᓂᖓᓂᒃ ᐱᐅᔪᓂᒃ ᓄᐃᑎᕆᓂᕐᓄᑦ ᐱᓇᓱᐊᖃᑎᒌᓚᖓᓯᓂᖏᓐᓂᒃ 

ᐊᕙᑎᒧᑦ ᑐᕐᖃᑕᕐᕕᐅᑉ ᐱᓇᓱᐊᖃᑎᒋᓗᒍ ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ ᓄᓇᓕᑦᑎᓂ 

ᖃᓄᐃᓕᖕᙰᓯᒪᓕᕐᓂᖓᓄᑦ. ᑫᓪᓗᑐᐃᔪᒍᑦ ᐱᕙᓪᓖᒋᐊᕈᒪᑦᓱᑕ ᓄᓇᓕᓐᓄᑦ ᑲᔪᓯᑎᑕᐅᔪᒥᒃ ᖃᐅᔨᓴᕐᓂᒥᒃ 

ᐊᒻᒪᓗ ᐊᐅᓚᑦᔦᒋᐊᕐᓂᓂᒃ ᓈᒻᒪᓗᑎᒃ ᐱᓀᓗᑕᓂᕐᓂᒃ ᐋᕐᕿᓱᐃᒍᑎᐅᒋᐊᖃᓕᕐᑐᓄᑦ ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ 

ᐃᓄᐃᑦ ᐃᓅᒡᒍᓯᖏᓐᓂᒃ ᑌᒣᑦᓯᐊᖏᑦᑑᑎᑦᓯᓕᕐᑐᓂᒃ," ᓚᓚᐅᕐᑐᖅ ᑫᐋᔩᑉ ᑐᑭᒧᐊᑦᑎᓯᔨᖓᑕ ᑐᖓᓕᐊ ᕼᐃᓪᑕ 

ᓯᓅᐹᓪ ᐊᓪᓕᕇᕐᑐᓂᒃ ᑲᑎᒪᔪᓂᒃ ᑲᔪᓯᑎᑦᓯᓚᐅᑐᖅ.  

ᑫᐋᔩ ᕿᓄᒍᑎᖃᓚᐅᕐᑐᖅ ᐱᓇᓱᐊᖃᑎᒌᑦᑎᓴᓂᒃ ᓄᐃᑕᐅᖁᔨᑦᓱᓂ ᐃᑲᔪᕐᑐᓴᓂᒃ ᑲᕙᒪᒃᑯᓂᒃ 

ᐃᓱᒪᒋᔭᐅᒋᐊᖃᕐᓂᖏᓐᓄᑦ ᐃᓄᐃᑦ ᐱᓀᓗᑕᖃᕐᐸᓕᕐᑐᑦ ᐋᕐᕿᒋᐊᕈᑦᔭᐅᒍᑎᑦᓴᖏᓐᓄᑦ ᐊᒻᒪᓗ ᓯᓚᐅᑉ 

ᐊᓯᑦᔨᕙᓪᓕᐊᓂᖓ ᐃᑉᐱᒋᓗᒍ ᑲᒪᒋᐊᕈᑎᑦᓴᓂᒃ. ᓴᕆᐊᑦ ᐃᓚᐅᖁᔨᓂᕐᒥᓂᒃ ᑐᑭᓯᑎᑦᓯᓯᐊᓚᐅᕐᑐᖅ ᓄᓇᕕᒻᒥ 

ᐅᖃᐅᓯᕆᔭᐅᓕᕐᐸᑕ ᐆᑦᑐᕋᐅᑎᓕᐅᕐᓃᑦ ᑯᐯᑉ ᑲᕙᒪᖓᑕ ᐱᓇᓱᐊᕈᑎᖃᕆᐊᒃᑲᓂᕆᐊᖃᓕᕐᓂᖓᓄᑦ ᐊᒻᒪᓗ 

ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ ᐸᕐᓀᓯᒪᐅᑏᑦ.  

ᕆᐊᓪ ᓭᑫᓐ       

ᑐᓴᐅᒪᐅᑎᓕᕆᓂᕐᓄᑦ ᑲᒪᔨᒻᒪᕆ  

ᑲᑎᕕᒃ ᓄᓇᓕᓕᒫ ᑲᕙᒪᖓ  

ᐅᖄᒍᑎᖓ: (819) 964-2961 ext. 2358 

media@krg.ca 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ 

ᔦᒥᔅ ᐯ ᐊᒻᒪᓗ ᑯᐯᑉ ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ 

ᓄᓇᓕᒫᑲᓵᖓᓂᒃ 55 ᖁᓛᓂ ᐱᑦᔪᑎᒋᓗᒋᑦ ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, 

ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, ᐱᓇᓱᒋᐅᕐᓴᑎᑦᓯᓂᖅ, ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, 

ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓀᒍᑎᓕᐅᕐᓂᖅ, ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ 

ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ. 

